
Dhanushkotisetubandhakshetra Mahima Varnanam

த⁴நுஷ்கோடிஸேதுப³ந்த⁴க்ஷேத்ரமஹிமவர்ணநம்

ஈஶ்வர: -
ஶ்ர்ரு’ணு தே³வி ப்ரியதமே அஸ்தி க்ஷேத்ரவரம் மம ।
ஸேதுப³ந்த⁴மிதி ப்ரோக்தம் பு⁴வி ஸாக்ஷாத்³விமுக்தித³ம் ॥ 1॥
க³ந்த⁴மாத³நஸம்ஜ்ஞஶ்ச தத்ராஸ்தி த⁴ரணீத⁴ர: ।
ஸ து லிங்க³மயோ தே³வி நாநாதீர்த²மயோ ஹி ஸ:॥ 2॥
பி³ல்வாமலகஹிந்தாலலோத்⁴ரஸாலவநாவ்ரு’த: ।
ரஸாலஸுரஸாமோத³சந்த³நாமோத³மோதி³த:॥ 3॥
அந்யஶாகி²ஶதோபேதோ நாநாவல்லீவிராஜித: ।
தச்சை²லஶிக²ரே தே³வி ஶிவலிங்கா³க்ரு’திஸ்த்வமஹம் ॥ 4॥
மத்⁴யே தச்சை²லஶிக²ரம் த்³ரு’ஶ்யதே லவணார்ணவே ।
தூ³ரதோ வாபி ஶிக²ரம் த்³ரு’ஷ்ட்வா ஶிக²ரிணோऽம்பி³கே ॥ 5॥
தத்ரத்யவாதபோதேந பாபதாபைர்விமுச்யதே ।
நிவஸாமி த்வயா கௌ³ரி ஸதா³ க³ணவரைர்வ்ரு’த:॥ 6॥
நாம்நாऽஹம் பூ⁴த⁴ரே தஸ்மிந்க³ந்த⁴மாத³ந ஈஶ்வர: ।
தத்ர ஶைவவரா நித்யம் நிவஸந்தி ஶுபா⁴நநே ॥ 7॥
அக்³நிரித்யாதி³பி⁴ர்மந்த்ரை: ப⁴ஸ்மோத்³தூ⁴லிதவிக்³ரஹா: ।
அநந்தருத்³ராக்ஷக்ரு’தகிரீடேந விராஜிதா:॥ 8॥
ருத்³ராக்ஷஹாரவலயபா³ஹுகங்கணபூ⁴ஷிதா: ।
த்ரிபுண்ட்³ரநிடிலா:ஸர்வே த்ரு’ணீக்ரு’தஜக³த்த்ரயா:॥ 9॥
பஞ்சாக்ஷரபரா நித்யம் பஞ்சாஸ்யத்⁴யாநதத்பரா: ।
ருத்³ராத்⁴யாயார்த²விஜ்ஞாநதஜ்ஜபப்ரவணா:ஸதா³॥ 10॥
ஶிவலிங்கா³ர்சநபராஸ்த்ரிகாலம் பி³ல்வபத்ரகை: ।
ஸதா³ந்நபாநவிமுகா² ஶிவநாமைகஜீவநா:॥ 11॥

ஸ்கந்த³நந்தீ³ஶ்வரமுகா²மரேஶ்வரக³ணேஶ்வரா: ।
தத்ர மாம் பி³ல்வபத்ரைஶ்ச க³ந்த⁴மாத³நஶங்கரம் ॥ 12॥
பூஜயந்தி ஸதா³ ப⁴க்த்யா விஷ்ணுப்³ரஹ்மாத³ய:ஸுரா: ।
ஸ்துவந்தி ஸ்துதிபி⁴ர்நித்யம் மாம் ஸதா³லிங்க³ரூபிணம் ॥ 13॥
—

தே³வர்ஷிக³ணேந்த்³ரா: -
ஸம்ஸாரத³ர்போத்³த்⁴ரு’தஸர்பத³ஷ்டா ஜநா ந ஜாநந்தி மஹேஶ்வரம் த்வாம் ।
தே வை மஹாகாமவிஷப்ரதி³க்³தா⁴ த³க்³தா⁴ மஹாம்ரு’த்யுமுகா²க்³நிமத்⁴யே ॥ 14॥
ஸந்தப்தப்⁴ரஷ்டதப்தா: ஶிவநதிவிமுகா²ஶ்சி²ந்நஹஸ்தாஸ்த்வத³ர்சா-
ஹீநா விச்சி²ந்நமஸ்தா ப⁴க³வதி கி³ரிஶே ப்ரக்ரமே பங்க³வோ யே ।

த்வந்நாமோச்சாரணே யே ப்ரதிதி³நமஸக்ரு’ந்மூகபா⁴வம் ப்ரபந்நா-
ஸ்த்வல்லிங்கே³க்ஷாவிஹீநா யமப⁴டபடலீத³ண்ட³க²ண்ட்³யா ப⁴வந்தி ॥ 15॥

—

ஏவம் ஸ்துவந்தி மாம் தத்ர முநிதே³வக³ணா க³ணா: ।
தத்ர லிங்கா³ந்யநந்தாநி ஸுரர்ஷிஸ்தா²பிதாந்யுமே ॥ 16॥
தீர்தா²நி சைவ புண்யாநி ஸ்நாத்ரூ’ணாம் முக்திதா³நி ஹி ।
த³க்ஷிணாம்போ⁴நிதே: ⁴ கோடி: பிநாகத⁴நுஷா மயா ॥ 17॥
த்ரிபுராம்ஸ்தாம்ஸ்ததா³ஹத்வா மத்³த⁴நு:கோடிதே³ஶத: ।
த³க்ஷிணாப்³தௌ⁴ ததா³ ரேகா² க்ரு’தா லீலார்த²மம்பி³கே ॥ 18॥
தத்³த⁴நுஷ்கோடிரித்யாக்²யாம் க³மிதம் தீர்த²முத்தமம் ।
ஷட்ஷஷ்டிகோடிதீர்தா²நி ஸ்வாக⁴தாபநிவ்ரு’த்தயே ॥ 19॥
தத்ர ஸ்நாந்தி மஹாதே³வி ததா³லவணஸாக³ரே ।
ப்³ரஹ்மவிஷ்ண்வாத³யோ தே³வா: ஶக்ராத்³யா மருதாம் க³ணா:॥ 20॥
முநீநாம் கோடயோ தே³வி ஸ்நாத்வா தத்ர தி³வம் க³தா: ।
ப்³ரஹ்மஹத்யாதி³பாபாநாம் ஶோத⁴கம் தீர்த²முத்தமம் ॥ 21॥
மயைவம் த⁴நுஷ: கோட்யா க்ரு’தம் லோகஹிதாய வை ।
ஸ்நாதாநா தத்ர தே³வேஶி மத்³ஜ்ஞாநம் பரமம் ப⁴வேத் ॥ 22॥
ப்³ரஹ்மணாபி புரா கந்யா நிர்மிதாऽऽஸீத் திலோத்தமா ।

தாம் ததா³ சகமே காமாத் தயா ஸ மிது²நம் க³த:॥ 23॥
ததா³ பாபநிவ்ரு’த்த்யர்த²ம் ஸ்நாத்வா தத்ர மஹோத³தௌ⁴ ।
த்³ரு’ஷ்ட்வாऽபி⁴பூஜ்ய மாம் பி³ல்வைஸ்தத: ஶுத்³த⁴ஶ்சதுர்முக:²॥ 24॥
ஈஶாநோऽபி புரா கௌ³ரி ஹ்ரு’த்வா ப்³ரஹ்மஶிரஸ்ததா³ ।
மம நிந்தா³கரம் க்ரோதா⁴த்³ப்³ரஹ்மஹத்யா(?)மவாப ஸ:॥ 25॥
ஸ சாபி த⁴நுஷ: கோடௌ ஸ்நாத்வா பூதஶ்ச கில்பி³ஷாத் ।
ஶக்ரோऽஹத்யாம் புரா க³த்வா ஸ்நாத்வா பாபைர்விமோசித:॥ 26॥
அக்³நிஶ்ச ஸர்வப⁴க்ஷோத்த²பாபை:ஸ்நாத்வா விமோசித: ।
வருணோऽபி மஹாரோக³பீடி³தோ முநிஶாபத:॥ 27॥
ஸ்நாத்வாத்ர த⁴நுஷ: கோடௌ ரோகா³ந்முக்தோऽப⁴வச்சி²வே ।
த³க்ஷஶப்தந்த்³ரமாபி ஸ்நாத்வா பாபைர்விமோசித:॥ 28॥
॥இதி ஶிவரஹஸ்யாந்தர்க³தே ஶிவகௌ³ரீஸம்வாதே³த⁴நுஷ்கோடிக்ஷேத்ரமஹிமவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 28॥

- .. shrIshivarahasyam . bhargAkhyaH panchamAMshaH . adhyAyaH 28..

Notes:

Shiva describes the merits of worshipping the Shiva Linga at Mount Gandhamadana, and

bathing at Setubandha Dhanushkoti Kshetra.

The shloka numbers have been maintained per the source text.

